
    బర్జన్యమూర్తిఁ జేపట్టి యేవర్షింతు

           సలిలధారలు సస్యములు ఫలింప

    శశిదినాకరుల వేషముఁదాల్చికొని యేన

           ఖండింతు గాఢాంధకారపటలిఁ

    బనను నాకారంబు భరియించి యేను బ్రా

           ణ్యంత ర్బహిర్వ్యాప్తి నావరింతు



గీ. వేల్పులందఱు నేనయై వివిధకృతుల

    విశ్వలోకంబు రక్షింతు వేయునేల ?

    యింకమీదట నిటనేన యేలువాఁడు

    నాగలోకంబు నాకంబు యోగశక్తి.




అని యోగవిద్యాబలమున సర్వదేవతామయుండై దివోదాసుండు రాజ్యము
సేయుచుండెను.

ఇట్లుండ మందరాచలమున నధివసించియున్న పరమేశ్వరుండు కాశీ
వియోగము సహింపజాలక తత్సమాగమోపాయము జింతించుచుండెను అంత
నొక్కనా డాయంధకాసురవైరి గజానన, శరభానన, వికటానన, వానదానన, వృషా
నన, వికటాలోచన, రుధీరపాయిని, గర్భభక్షణి, యాంత్రమాలిని, తాపని, శోషణి,
కోటరాక్షి, మక్తాక్షి, కేకరాక్షి, రక్తాక్షి, స్థూలనాసిక, ప్రముఖ చతుష్షష్టి యోగినుల
రావించి మీరు నానాతిప్రకార మాయావేషముల గాశీనగరమునకు బోయి యందలి
పుణ్యస్త్రీల ప్రాతివ్రత్యములు బురుషుల యాచారములు జెరుచునది. వార్ణాశ్రమములు
నిజధర్మమున వర్తింపకున్నచో దివోదాసుండు రాజ్యప్రదభ్రంశంబు నందగలడు.
అప్పుడుగాని మాకు గాశీసమాగమము సిద్ధింపనేరదని జెప్పి వార నొప్పించిపంపెను.
వారును శంభనియోగమున వారణాసికిం జని -






సీ. పుష్పలావిక యోర్తు భూమికత్తె యొకర్తు

            గంధవాహినియోర్తొకర్తు లంజె

    హస్తాంఘ్రిరేఖాసమాలోకనక్రియా

            సాముద్రికజ్ఞానచతురయోర్తు

    సలిలాగ్ని వాయ్వయస్తంభవిద్యాకళా

            ప్రావీణ్యయోర్తు సైరంధ్రియోర్తు

    మాసకమ్మ యొకర్తు మంత్రవాదిని యోర్తు

            రంగవల్లి విచిత్రరచయితొకతె

		 ఈ పేజీలో చివరి మార్పు 23 జనవరి 2023న 06:58కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

